
Զեկույցը պատրաստվել է «Էկոլուր» տեղեկատվական ՀԿ-ի կողմից՝ ՄԱԶԾ  
«Խթանելով Հայաստանի Հանրապետության Ազգային ժողովի արձագանքման 
կարողությունները, արդյունավետությունը, թափանցիկությունն ու 
ներառականությունը» ծրագրի շրջանակներում, որը ֆինանսավորվում է Շվեդիայի 
կառավարության, Կանադայի կառավարության և ՀՀ Ազգային ժողովի կողմից։ 

 Զեկույցում արտահայտված տեսակետները բացառապես հեղինակներինն են։ 

ՀԱՊԱՎՈՒՄՆԵՐ 
 

ԱՍԳ   Ազգային մակարդակով սահմանված գործողություններ 
ԱՍՆԳ  Ազգային մակարդակով սահմանված նախատեսվող ներդրումներ 
ԵՄ   Եվրոպական միություն 
ԿՓՇԿ   Կլիմայի փոփոխության շրջանակային կոնվենցիա 
ՀԿ Հասարակական կազմակերպություն 
ՀՀ  Հայաստանի Հանրապետություն 
ՀԱԾ  Հարմարվողականության ազգային գործողությունների ծրագիր 
ՄԱԿ    Միավորված ազգերի կազմակերպություն 
ՋԳ  Ջերմոցային գազ 
ՋՕԸ    Ջրօգտագործողների ընկերություն 
ՏԻՄ   Տեղական ինքնակառավարման մարմին 
ՋԳ ՑԱԶԵՌ  
 

Ջերմոցային գազերի ցածր արտանետումներով զարգացման 
երկարաժամկետ ռազմավարություն 

ՓՀ   Փարիզյան համաձայնագիր 
 

 

Քիմիական միացություններ 

CO2    Ածխաթթու  գազ 
CH4    Մեթան 
N2O   Ազոտի ենթօքսիդ 
ՀՖԱ Հիդրոֆտորածխածիններ 

1․ ՍԵՂՄԱԳԻՐ 
 
Զեկույցում վերլուծվել է կլիմայական քաղաքականության հիմքում ընկած ՀՀ 
օրենսդրությունը համայնքների իրավունքների ու պարտավորությունների տեսանկյունից, 
վեր են հանվել կլիմայական քաղաքականության տեղայնացման խնդիրները, 
բացահայտվել են Թալին համայնքի կարիքները, մշակվել են կարիքների բավարարմանն 
ուղղված առաջարկություններ։  

Օրենսդրական վերլուծությունը ցույց է տալիս․ 

• ՀԱԾ միջոցառումների ցանկում համայնքների հարմարվողականության պլանի 
մշակման և ներդրման պահանջ արտացոլված չէ։ 

• Ըստ ՀԱԾ-ի՝ հարմարվողականության գործողությունների ֆինանսավորումը 
մեծապես կախված է կառավարության աջակցությունից: 

• Ներկայում շրջանառության փուլում գտնվող «Կլիմայի մասին» և «Արտադրողի 
ընդլայնված պատասխանատվության մասին» ՀՀ օրինագծերում հստակեցվել և 
ամրագրվել են ՏԻՄ-ի գործառույթները։ 

• Օրենսդրական պարտավորությունները կատարելու համար ՏԻՄ-ը կարիք ունի 
կարողությունների զարգացման և աջակցության  

Բացահայտվել է, որ Թալին համայնքում  կլիմայական քաղաքականության տեղայնացման 
համար առկա են  հետևյալ խնդիրները․  

• Համայնքը պատրաստ չէ կլիմայի փոփոխության դիմակայմանը։ 
• Բնակչությունը չունի բավարար իրազեկվածություն կլիմայական և էներգետիկայի 

քաղաքանությունների մասին։ 
•  Համայնքը չունի կլիմայի փոփոխության հարմարվողականության և մեղմման 

միջոցառումների պլան։ 
• Համայնքի սուբվենցիոն ծրագրերում գնահատված չեն կլիմայական ռիսկերը։ 
• Համայնքը չունի համապատասխան ֆինանսական միջոցներ կլիմայական 

ծրագրերի իրականացման համար։ 

Վերհանվել են համայնքի հետևյալ կլիմայական կարիքները․ 

• ՏԻՄ կարողությունների զարգացման 
• Ֆինանսական աջակցության 
• Համայնքի ֆինանսական կառավարման համակարգում կլիմայական նշագրման 

գործելակերպի ներդրմանն օժանդակության 
• Ոլորտային քաղաքականությունների տեղայնացման նպատակով 

իրազեկվածության բարձրացման միջոցառումների կազմակերպման 
• Կլիմայական ռիսկերի գնահատման և հարմարվողականության ու մեղմման 

գործողությունների ծրագրի մշակման աջակցության  
• Կլիմայական աղետների՝ հեղեղումների, սելավների  վաղ ազդարարման արդի 

համակարգի առկայության 
• Կլիմայական քաղաքականության մեջ երիտասարդության և կանանց ներգրավման  

• Համայնքի կլիմայական հարմարվողականության և մեղմման ծրագրերի 
պլանավորման համար կլիմայական հավաստի տվյալների բազայի կազմմանն 
օժանդակության 

• Համայնքային նշանակության սեփական արևային կայանների կառուցման, 
ջրատաքացուցիչների ցանցի ընդլայնման 

• Էլեկտրատրանսպորտի լիցքավորման կայանների տեղադրման 
• Գյուղատնտեսական մատչելի ապահովագրության 
• Գյուղատնտեսական մշակաբույսերի հիվանդությունների կանխարգելման 

համալիր ծրագրերի  
• Ժամանակակից կարկտապաշտպան համակարգերի ներդրման 
• Արոտավայրերի ենթակառուցվածքների վերակառուցման 
• Հողերի ուսումնասիրման և դեգրադացիայի չեզոքացման ծրագրերի կազմման 
• Համայնքային անտառային հողերի անտառապատման աջակցության  
• Ջրախնայող տեխնոլոգիաների ներդրման, խմելու և ոռոգման ջրի 

մատակարարման ծառայությունների բարելավման 
• Գեոմեմբրանային և փոքր ջրամբարների կառուցման  
• Կաթիլային և ժամանակակից ոռոգման համակարգեր ներդնող ագրարային 

տնտեսությունների և անհատ ֆերմերների համար խրախուսման գործիքակազմի 
• Համայնքային աղբավայրերի և  ինքնակամ ձևավորված աղբակույտերի 

չեզոքացման և նոր սանիտարական աղբավայրի հիմնման 
• Կոշտ կենցաղային թափոնների կառավարման մշակույթի ներդրման 

Առաջարկներ 

Թալին  համայնքում 2025 թվականի հուլիսի 29-ին տեղի ունեցած ԱԺ պատգամավորների, 
ՄԱԶԾ ներկայացուցիչների, Թալինի ՏԻՄ-ի, Թալին համայնքի բնակավայրերի վարչական 
ղեկավարների, ՀԿ-ների, ակտիվ բնակիչների մասնակցությամբ անցկացված 
խորհրդակցության ժամանակ  քննարկման, հարցումների վերլուծության արդյունքում 
հավաքագրվել են առաջարկություններ՝ ուղղված ՀՀ Ազգային ժողովին, ՀՀ 
կառավարությանը, ոլորտային նախարարություններին և Թալինի ՏԻՄ-ին համայնքում 
կլիմայի փոփոխության դիմակայման, կլիմայական պետական քաղաքականությանն 
ինտեգրման համար։  

2․ ՀԱՄԱՅՆՔՆԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱՎՈՐՈՒԹՅՈՒՆՆԵՐԸ՝ ԱՐՏԱՑՈԼՎԱԾ 
ԿԼԻՄԱՅԻ ՓՈՓՈԽՈՒԹՅԱՆ ԽՆԴԻՐՆԵՐԻՆ ՎԵՐԱԲԵՐՈՂ ՕՐԵՆՍԴՐԱԿԱՆ 
ԱԿՏԵՐՈՒՄ 
 
Հայաստանի Հանրապետությունն ակտիվ ներգրավված է միջազգային կլիմայական 
գործընթացներում։ Երկիրն ստորագրել և վավերացրել է մի շարք կլիմայական  
փաստաթղթեր, մասնավորապես՝ Կլիմայի փոփոխության մասին ՄԱԿ-ի շրջանակային 
կոնվենցիան1, Փարիզյան համաձայնագիրը2, Կլիմայի փափոխության մասին ՄԱԿ 

 

1 https://www.arlis.am/hy/acts/77806 
2 https://www.arlis.am/hy/acts/115504 

https://www.arlis.am/hy/acts/77806
https://www.arlis.am/hy/acts/115504

շրջանակային կոնվենցիայի Կիոտոյի արձանագրությունը3։ Այդ փաստաթղթերով ՀՀ-ն 
ստանձնել է կլիմայի փոփոխության մեղմմանն ու հարմարվողականությանն ուղղված 
հանձնառություններ, որոնց կատարումն ապահովելու համար  ազգային մակարդակում 
ընդունել է մի շարք իրավական ակտեր՝ «Փարիզյան համաձայնագրի ներքո ՀՀ  2021-2030 
թվականների ազգային մակարդակով սահմանված գործողությունները հաստատելու 
մասին»4 ՀՀ կառավարության որոշում, «Հայաստանի Հանրապետության ջերմոցային 
գազերի ցածր արտանետումներով զարգացման երկարաժամկետ ռազմավարություն 
(մինչև 2050 թվական)5», «Կլիմայի փոփոխության հարմարվողականության ազգային 
գործողությունների ծրագիրը և 2021-2025 թվականների միջոցառումների ցանկը 
հաստատելու մասին»6 ՀՀ կառավարության որոշում։ ՀՀ Ազգային ժողովի քննարկմանն է 
ներկայացված նաև «Կլիմայի մասին»7 և «Արտադրողի ընդլայնված 
պատասխանատվության մասին»8 ՀՀ օրինագծերը։  Բացի դրանից, տարվող կլիմայական 
քաղաքականությունը բխում է նաև «Հայաստանի Հանրապետության` մի կողմից և 
Եվրոպական միության և Ատոմային էներգիայի եվրոպական համայնքի ու դրանց անդամ 
պետությունների` մյուս կողմից միջև» համապարփակ  և ընդլայնված գործընկերության 
համաձայնագրից9։ Ներկայում ՀՀ-ն նախապատրաստվում է 2025թ․ նոյեմբերին  
Բրազիլիայում  կայանալիք  ՄԱԿ-ի կլիմայի փոփոխության կոնվենցիայի կողմերի 30-րդ   
համաժողովին։  
 
ՀՀ կլիմայական քաղաքականության գլխավոր նպատակն է 1990թ. արտանետումների 
մակարդակի համեմատ մինչև 2030թ․ ՀՀ-ում ՋԳ արտանետումների 40%-ով նվազեցում։ 
 
Կլիմայական քաղաքականությունը հիմնվում է կլիմայի փոփոխության մեղմման և 
հարմարվողականության  ոլորտային միջոցառումների վրա։   
  
Կլիմայի փոփոխության մեղմման քաղաքականությունն ուղղված է գործունեության 
հետևյալ  ոլորտներին․   

• Էներգետիկա  
• Արդյունաբերություն  
• Գյուղատնտեսություն  
• Թափոններ (կոշտ թափոնների կառավարում, կեղտաջրեր) 
• Անտառային տնտեսություն և հողօգտագործում։  

 
Կլիմայի հարմարվողականության գործողություններն ուղղված են հետևյալ  խոցելի 
ոլորտներին․   
• Բնական էկոհամակարգեր (ջրային և ցամաքային, ներառյալ անտառային 

էկոհամակարգեր, կենսաբազմազանություն և հողածածկույթ)  
• Մարդու առողջություն  

 

3http://env.am/storage/files/kyoto-protocol-arm-1.pdf 
4 https://www.e-gov.am/gov-decrees/item/36064/ 
5 https://www.e-gov.am/u_files/file/decrees/kar/GV3B-E697-7A3B-477E/2318.1.pdf 
6 https://www.arlis.am/hy/acts/160390 

7 http://parliament.am/drafts.php?sel=showdraft&DraftID=15813&Reading=0  
8https://www.e-draft.am/projects/8867  
9https://www.mfa.am/filemanager/eu/CEPA_ARM_1.pdf 
 

http://env.am/storage/files/kyoto-protocol-arm-1.pdf
https://www.e-gov.am/gov-decrees/item/36064/
https://www.e-gov.am/u_files/file/decrees/kar/GV3B-E697-7A3B-477E/2318.1.pdf
https://www.arlis.am/hy/acts/160390
http://parliament.am/drafts.php?sel=showdraft&DraftID=15813&Reading=0
https://www.mfa.am/filemanager/eu/CEPA_ARM_1.pdf

• Ջրային ռեսուրսների կառավարում   
• Գյուղատնտեսություն  
• Էներգետիկա    
• Բնակավայրեր և ենթակառուցվածքներ  
• Զբոսաշրջություն 

Կլիմայի փոփոխության մեղմման և հարմարվողականության գործողությունների  
անմիջական կրողները համայնքներն են։   

Միջոցառումները պետք է նպաստեն կլիմայի փոփոխությանը համայնքի հարմարվելուն և 
կլիմայի փոփոխության նկատմամբ համայնքի դիմակայունությունը բարձրացնելուն: Դրա 
համար, ըստ օրենսդրության, յուրաքանչյուր համայնք պետք է զարգացման 5-ամյա իր 
ծրագրում ներառի կլիմայի փոփոխության մեղմման ու հարմարվողականության 
գործողություններ, մշակի և ներդնի հարմարվողականության պլան, ելնելով տեղանքի և 
դրա զարգացման առանձնահատկություններից, նպաստի ոլորտների ու համայնքների 
հարմարվողական կարողությունների և դիմակայունության մեծացմանը:  

 ՀԱԾ-ով հաստատված միջոցառումների ցանկում, սակայն, համայնքի 
հարմարվողականության  պլանի մշակման և ներդրման պահանջն արտացոլված չէ։ 
Փոխարենն առկա է կլիմայի փոփոխության հարմարվողականության մարզային 
ծրագրերի կազմման պահանջ։ 
  
 Ըստ ՀԱԾ-ի՝ հարմարվողականության գործողությունների ֆինանսավորումը մեծապես 
կախված է կառավարության աջակցությունից: 
  
«Կլիմայի մասին» ՀՀ օրենքի նախագծով  ՏԻՄ-ի համար սահմանվում են հետևյալ նոր   
լիազորությունները, որոնց համար ՏԻՄ-ը պետք է ունենա համապատասխան 

կարողություններ և ներուժ․ 

1․ Կլիմայի փոփոխության մեղմման, հարմարվողականության, կորստի և վնասի 
հասցեագրման ծրագրերի ուղղությամբ համայնքային բյուջեներից կատարված ու 
կատարվելիք ծախսերի հատկորոշում և դասակարգում՝ կամավորության սկզբունքով: 

 2 Որպես կլիմայական քաղաքականության նպատակ է սահմանվում կլիմայի 
փոփոխության նկատմամբ խոցելի համայնքներին աջակցության երաշխավորումը։ 

3․ ՏԻՄ ներկայացուցիչներն ընդգրկվում են կլիմայի փոփոխության հարցերով խորհրդի 
կազմում, որոշումների ընդունման համար քվեարկության  մանդատով։ 

 
Ներկայում շրջանառության փուլում է գտնվում «Արտադրողի ընդլայնված 
պատասխանատվության մասին» ՀՀ օրենքի նախագիծը։ Համաձայն օրինագծի՝ 
թափոնների կառավարման գործում արտադրողը և ներկրողը կրում են  ընդլայնված 
պատասխանատվություն հատուկ թափոնների ամբողջ ցիկլի համար։ Օրինագծով 
համայնքները ներգրավված են այս համակարգի ներդրման գործընթացում: 

3․ ԹԱԼԻՆ ՀԱՄԱՅՆՔԻ ԸՆԴՀԱՆՈՒՐ ՆԿԱՐԱԳԻՐԸ, ԿԼԻՄԱՅԱԿԱՆ ՌԻՍԿԵՐԸ ԵՎ 
ԿԱՐԻՔՆԵՐԸ 
 
Թալին համայնքի կլիմայական ռիսկերի, կարիքների և մարտահրավերների գնահատումը 
կատարվել է պաշտոնական փաստաթղթերի ուսումնասիրությունների, տեղական 
մակարդակով կլիմայական քաղաքականության իրականացման խնդիրների վերաբերյալ 
ՀՀ Ազգային ժողովի պատգամավորների, փորձագետների, պատկան մարմինների և ՏԻՄ 
ներկայացուցիչների, տեղի բնակչության և երիտասարդության ակտիվ մասնակցությամբ 
քննարկումների արդյունքների հիման վրա։  
 

 
Նկար 1․ Քննարկումներ Թալինի համայնքապետարանում 

 
Գնահատումը ներառում է նաև տեղի բնակչության շրջանում անցկացված հարցման 
արդյունքները։ 

3․1․ Ընդհանուր նկարագիրը 
 
Թալին խոշորացված  համայնքն իր մեջ ներառում է 32 գյուղ և  Թալին քաղաքը։ Թալին 
համայնքի բնակչությունը 38574 մարդ է, որից 15116–ը՝ տղամարդ, 23459 -ը՝ կին: 
Համայնքում գերակշռում է գյուղական բնակչությունը, ովքեր զբաղվում են 
գյուղատնտեսությամբ, անասնապահությամբ և հողագործությամբ։ Ցածրադիր տաք 
գոտիներում զբաղվում են խաղողագործությամբ, այգեգործությամբ, 
բանջարաբոստանային մշակաբույսերի աճեցմամբ։ Համայնքի  հողերի մակերեսը 94 873,21 
հա է, որից  գյուղատնտեսական նշանակության հողերինը՝ 75 036,46 հա, վարելահողերինը՝ 
27 133,11 հա։  Համայնքի ընդհանուր տարեկան բյուջեն 1 335 049 9 հազար դրամ է, որի մեջ 
սեփական եկամուտների բաժինը  31%-ի սահմաններում է: 
 
Անասնապահությունն անկում է ապրում։ Արոտավայրերը գերարածեցված են։ 
Ոչխարաբուծությունը դարձել է ոչ եկամտաբեր և գրեթե վերացել է։ Կովերի գլխաքանակը 
կրճատվել է մոտ 50%-ով:  

Համայնքի ոռոգելի տարածքի 90%-ը չի ոռոգվում ոռոգման ցանց չլինելու պատճառով, 
ինչպես նաև կլիմայական գործոններով պայմանավորված ռիսկերով։ Բերքատվությունը 
մեծ կախում ունի տարվա տեղումներից։ 
 
Համայնքում կատարվում է պատշաճ  աղբահանություն։  Հավաքված  աղբը տեղադրվում է 
համայնքի 5 բնակավայրերի՝  Թալինի, Մաստարայի, Թաթուլի,  Կաթնաղբյուրի , Արագածի 
և Արտենիի աղբավայրերում։ Թալինում և Արագածում աղբահանությունն իրականացվում 
է ամեն օր՝ բացի շաբաթ և կիրակի օրերից, մյուս բնակավայրերում՝ շաբաթական 1 կամ 2 
անգամ։  
 
Ըստ Թալինի «Կոմունալ ծառայություն» ՀՈԱԿ-ի՝ Թալին քաղաքի աղբավայրում տարեկան 
տեղադրվում է 538 տ թափոն։ Ըստ ՀՀ ՇՄՆ–ի «Հիդրոօդերևութաբանության և մոնիթորինգի 
կենտրոն» ՊՈԱԿ-ի10՝110-120 տոննա, ինչը  մոտ 5  անգամ պակաս է Թալինի «Կոմունալ 
ծառայություն» ՀՈԱԿ-ի տրամադրած տվյալներից։ Աղբավայրերում և աղբանոցներում  
տեղադրված աղբը հիմնականում չի ծածկվում, այն մշտապես այրվում է և հասանելի է 
կենդանիների ու մարդկանց համար։ 
 
3․2 Կլիմա  
 
Համայնքի ցածրադիր գոտու կլիման կիսաանապատային, խիստ չոր ցամաքային 
է։  Հունվար ամսվա միջին ջերմաստիճանը -100 C է, հուլիսնը՝+250 C։ Մթնոլորտային 
տեղումների միջին տարեկան քանակը 500 մմ է։ Համայնքին բնորոշ են երաշտները,  
կարկտահարությունը, տեղումների պակասը, վաղ ցրտահարությունը։ Տեղումների 
քանակը Թալինում Հայաստանի նորմայից պակաս է շուրջ 60%-ով: 
 
Ըստ պաշտոնական տվյալների,  եթե 2022թ. ամռան սեզոնին ՀՀ-ում  ջերմաստիճանը 1961-
1990թթ․  նորմայից բարձր է եղել միջինում 18 օր, ապա Թալինում այդ շեղումը տևել է 55 օր,  
իսկ նույն տարվա  աշնանը՝ 16 օր11։ Թալինում 2021թ. ապրիլի երրորդ տասնօրյակին 
գրանցվել է ուժեղ երաշտ: Ամենաբարձր դասի շատ ուժեղ երաշտ գրանցվել է նույն տարվա 
հունիսի առաջին տասնօրյակից մինչև սեպտեմբերի վերջ12։ Ամառային օրերի թվով  2022 
թ․  ՀՀ-ում նորմայից (1961-1990թթ) առավելագույն շեղումը դիտվել է Թալինում՝ 71 օր։ 
Սառնամանիքային օրերի քանակը զգալիորեն ցածր է եղել նորմայից Թալինում 30 օրով։  
 
2024 թվականի օգոստոսի 1-ին և 2-րդ տասնօրյակին Թալինում գրանցվել է շատ ուժեղ 
երաշտ, օգոստոսի 1-ին և սեպտեմբերի 1-ին տասնօրյակում ուժեղ երաշտ13։ 2025թ․ 
գարնանը 1991-2020թթ․ համեմատ դիտվել է ջերմաստիճանի դրական տեղաշարժ14 ։ 2024-
2025թթ․ ձմռանն օդի առավելագույն դրական շեղումներով օրերի թիվը գերազանցել է 1991-
2020թթ –ին գրանցված արժեքներից, իսկ 41 օր գրացվել է ուժեղ  բուք 15։  

 

10 http://meteomonitoring.am/public/admin/ckfinder/userfiles/files/texekanq/tarekan/Tarekan%202021.pdf 
11 http://meteomonitoring.am/public/admin/ckfinder/userfiles/files/texekanq/eramsjak/III%20Eramsyak%202022%20.pdf   
12 http://meteomonitoring.am/public/admin/ckfinder/userfiles/files/texekanq/tarekan/Tarekan%202021.pdf   
13 http://meteomonitoring.am/public/admin/ckfinder/userfiles/files/texekanq/eramsjak/III%20Eramsyak%202022%20.  
14 https://armmonitoring.am/public/admin/ckfinder/userfiles/files/texekanq/eramsjak/2025-2.pdf 
15 https://armmonitoring.am/public/admin/ckfinder/userfiles/files/texekanq/eramsjak/I-Eramsyak-2025.pdf 
 

https://armmonitoring.am/public/admin/ckfinder/userfiles/files/texekanq/eramsjak/2025-2.pdf
https://armmonitoring.am/public/admin/ckfinder/userfiles/files/texekanq/eramsjak/I-Eramsyak-2025.pdf

Միկրոկլիմայական իրավիճակի վրա զգալի ազդեցություն է թողնում անտառածածկ 
տարածքի բացակայությունը։   
 
Հողերը դեգրադացված են։ Պակասել են արոտավայրերի մակերեսները և խոտհարքերի 
կերային բազան։ Արոտավայրերում բացակայում են խմոցներ։ Նվազել է ծիրանի, մշակովի 
հատապտուղների, հացահատիկային կուլտուրաների բերքատվությունը, ինչպես նաև 
ընտանի խոշոր և մանր եղջերավոր անասունների թիվը և կաթնատվությունը։  
  

 
 

 

 

 

 

 

 

 

 

 

 

 

Նկար 2․ Վերջին 10 տարիներին Թալին համայնքում դիտարկված կլիմայական 
փոփոխություններն ըստ հարցումների 
 

 

Նկար 3․ Կլիմայի փոփոխության հետևանքները Թալին համայնքում 

Վերջին 10 տարում դիտարկված կլիմայական 
փոփոխություններն՝ ըստ հարցումների 

3․2․ Համայնքի տարածքի օգտակար հանածոները  և հանքարդյունաբերությունը 

Թալին խոշորացված համայնքում շահագործվում է 25 ոչ մետաղական՝ հիմնականում 
տուֆի հանք, որոնց զբաղեցրած ընդհանուր մակերեսը կազմում է 160,581հա։ Այդ 
ընկերություններից միայն 13 են, որ ընդերքօգտագործման պայմանագրերով ունեն 
համայնքի սոցիալ-տնտեսական զարգացմանն օժանդակելու պարտավորություններ, որը 
կազմում է  տարեկան ընդամենը  4 755 հազար դրամ։ 
 
3․3 Արևային էներգետիկան համայնքում 
 
Համայնքի տարածքում 2025 թվականի ապրիլի 1-ի  դրությամբ գործում են 47,80 ՄՎտ 
ընդհանուր հզորությամբ 13 արդյունաբերական արևային ֆոտովոլտային կայան՝ 
տարեկան 92,52  մլն․կվտժ Էլեկտրական էներգիայի միջին առաքմամբ (զբաղեցնում են մոտ 
100 հա տարածք)։ 2020թ-ից հետո մոտ 700,0 հա գյուղնշանակության հողի կատեգորիա 
փոխվել է էներգետիկ նշանակության։  
 

 
Նկար 4․ Արդյունաբերական արևային կայան Թալին համայնքում 

 
Բնակավայրերի փողոցների գիշերային լուսավորության մեջ մեծ տեղ ունի էներգախնայող 
լամպերի օգտագործումը։ Թալին քաղաքի Գայի 1 հասցեում գործում է 
էլեկտրատրանսպորտի լիցքավորման կայան։ Համայնքային նշանակության 10 շենք 
սնուցվում է արևային կայաններից։  
 
Բնակչության 96,7 %-ն ունի դրական վերաբերմունք համայնքում արևային էներգետիկայի 
զարգացման հեռանկարին։ 
 
Արևային էներգետիկայի զարգացմամբ պայմանավորված՝ առաջացել են նոր խնդիրներ՝ 
գյուղատնտեսական նշանակության հողերի կրճատում, հողօգտագործման նվազումից 
բնակչության և համայնքային բյուջեի եկամտային մասի կրճատում, էլեկտրոնային 
թափոնների կառավարման անորոշություն։  

Թալինում «Մասդար» ընկերությունը պետք է կառուցի ՀՀ ամենամեծ՝ 200 ՄՎտ 
հզորությամբ «Այգ-1» արևային ֆոտովոլտային կայանը, ինչի համար տրամադրվել է 
547,3095 հա տարածք։ Այս ծրագրում ՀՀ-ն ունի 15% մասնաբաժին՝ ի դեմս «Հայաստանի 
պետական հետաքրքրությունների ֆոնդ» (ANIF) ՓԲԸ-ի։ 2024 թ․ ANIF-ը լուծարվել է, և մինչ 
այժմ համայնքի նկատմամբ ունեցած ֆինանսական պարտավորությունները կատարված 
չեն։ Այս խնդիրը բարձրացվեց Թալին համայնքում տեղի ունեցած հուլիսի 29-ի 
հանդիպմանը։  
 
3․4 Համայնքում կլիմայական քաղաքականության ներդրման խոչընդոտները 
 
Համայնքում անցկացված հարցումների և փաստաթղթերի վերլուծությունը  փաստում են, 
որ  Թալին համայնքում կլիմայական քաղաքականության ներդրմանը խոչընդոտում են մի 
շարք գործոններ, որոնց համամասնությունը ներկայացված է նկար 4-ում։ 

 
 
Նկար 5․ Թալինում կլիմայական քաղաքականության ներդրման խոչընդոտները 
 
3․5․ Համայնքի ներուժը 
 
1․ Թալին համայնքի ավագանին 2023թ․ ապրիլի 28-ի N52-Ա որոշմամբ տվել է 
համաձայնություն՝ միանալու Եվրոպական միության կողմից իրականացվող 
«Քաղաքապետերի դաշնագիր հանուն կլիմայի և էներգիայի» նախաձեռնությանը16։ 
Որոշման համաձայն՝ երկու տարվա ընթացքում Եվրոպական հանձնաժողովի 
«Քաղաքապետերի դաշնագիր՝ Արևելք» տարածաշրջանային ծրագրի և այլ գործընկերների 
աջակցությամբ պետք է մշակվի Թալին համայնքի կայուն էներգետիկ և կլիմայական 
գործողությունների ծրագիրը (ԿԷԿԳԾ) (Sustainable Energy and Climate Action Plan / SECAP): 
Միանալով դաշնագրին համայնքը ձեռք կբերի նոր գործիք, որի օգտագործումը կհեշտացնի 
համայնքի ներգրավումը կլիմայի և էներգետիկայի միջազգային ներդրումային ծրագրերին: 

 

16 https://talin.am/Pages/DocFlow/Default.aspx?a=v&g=b5011ab3-6c20-4609-9fca-1fda7bca33bc   

70.96

58.1

32.3
25.8

19.4

0

10

20

30

40

50

60

70

80

Տեղեկատվության 
պակաս

Ֆինանսների 
պակաս

Տեխնիկ․ և 
կադրերի պակաս

Թույլ 
հաղորդակցութ․

Օրենսդր․ և 
ինստիտ․ բացեր

Ձ
ա

յն
եր

ի 
հա

մա
մա

սն
ու

թ
յո

ւն
ը,

%

Խոչընդոտի անվանումը

Թալինում կլիմայական քաղաքականության  ներդրման 
խոչընդոտներն՝ ըստ հարցումների

2․ Կլիմայական ծրագրերի իրականացման համար համայնքը կարող  է օգտվել համայնքի 
տարածքում գործունեություն իրականացնող 25 ընկերությունների ընդերքօգտագործման 
պայմանագրերով նախատեսված սոցիալ-տնտեսական զարգացմանը միտված 
միջոցներից (Ընդերքի մասին ՀՀ օրենսգրքի՝ 54-րդ հոդված), «Ընկերությունների կողմից 
վճարվող բնապահպանական հարկի նպատակային օգտագործման մասին» ՀՀ օրենքով 
սահմանված բնապահպանական հարկերի մասհանումներից։  
3․ Ընդերքօգտագործման իրավունքի երկարաձգման գործընթացում համայնքը 
հնարավորություն ունի ընդերքօգտագործողին ներկայացնել ավելի իրատեսական և 
նպատակային օժանդակության պահանջ՝ դրանք հետագայում կլիմայի փոփոխության 
հարմարվողականության և մեղմման ծրագրերի իրականացման նպատակով։  
4․ Համայնքն ունի անտառտնկման և բազմամյա էներգետիկ տնկարկների ստեղծման 
պոտենցիալ, ունի անտառային հողերի զգալի տարածք, որտեղ կարելի է հիմնել  
անտառտնկարկներ։ 
5․Պատմամշակութային հարուստ ժառանգություն ունենալով՝ համայնքում զարգացող   
տուրիզմը կարող է խթան հանդիսանալ էկոլոգիապես մաքուր գյուղմթերքի 
արտադրության  վերածննդի և համայնքի կանաչ զարգացման համար։  
 
3․5․ Համայնքի կարիքները 
 
Ծրագրի շրջանակում համայնքի բնակչության շրջանում անցկացված հարցման 
արդյունքում ստացված՝ կլիմայի փոփոխության քաղաքականության ներդրմանն ուղղված 
առաջարկների համամասնությունը ներկայացվում է նկար 6-ում։ 

 

 
Նկար 6․ Համայնքում կլիմայի փոփոխության քաղաքականությանն ուղղված 
առաջարկներն՝ ըստ բնակչության շրջանում անցկացրած հարցումների 

Թալինի  համայնքապետարանի  պաշտոնական փաստաթղթերի, Թալինում կլիմայական 
քաղաքականության տեղայնացման խնդիրների և կարիքների գնահատման, Ազգային 

Թալին համայնքի ԿՓ-նն ուղղված առաջարկների 
համամասնությունն՝ ըստ հարցումների 

ժողովի պատգամավորների հետ երկխոսության ապահովման  նպատակով   2025թ. 
հուլիսի 29-ին Թալինի խոշորացված  համայնքի համայնքապետարանում տեղի ունեցած 
մարզային խորհրդակցության ժամանակ հնչած տեսակետների, բնակչության շրջանում 
անցկացված հարցումների արդյունքներով հանրագումարի են բերվել Թալինում կլիմայի 
փոփոխության  քաղաքականության ներդրմանն ուղղված հետևյալ  կարիքները․ 

• Կլիմայական հավաստի տվյալների բազայի կազմում՝  համայնքի կլիմայական 
հարմարվողականության և մեղմման ծրագրերի պլանավորման համար 

• Կլիմայական ռիսկերի գնահատման և հարմարվողականության ու մեղմման 
գործողությունների ծրագրի մշակման փորձագիտական աջակցության, այդ թվում 
ԵՄ Քաղաքապետերի դաշնագրին միանալու գործընթացի շարունակականության 
ապահովման համար 

• Կլիմայական աղետների վաղ ազդարարման արդի համակարգով  ապահովման  
• Համայնքային անտառային հողերի անտառապատմանն աջակցության  
• Կլիմայական և կանաչ էներգետիկ ուղղվածությամբ զարգացման ծրագրերի 

իրականացման համար միջազգային դոնոր կազմակերպությունների և «կանաչ» 
հիմնադրամների ֆինանսական աջակցության   

• Կարկտապաշտպան արդի համակարգերի տեղադրման 
• Գյուղատնտեսական ապահովագրության աջակցության 
• Բնակավայրային նշանակության սեփական արևային կայանների կառուցման, 

արևային ՖՎ կայանների և արևային ջրատաքացուցիչների ներդրման ոլորտում 
բնակչության աջակցության 

• Բնապահպանական, կլիմայական, էներգետիկ ծրագրերի մշակման և իրագործման 
աջակցության 

• Կլիմայի փոփոխության ոլորտում հմտությունների զարգացման նպատակով 
աշխատակազմի վերապատրաստման, էներգետիկ կառավարման և միջազգային 
ծրագրերին մասնակցության 

• Աղբավայրի և ինքնակամ աղբակույտերի չեզոքացման, սանիտարական 
աղբավայրերի հիմնման աջակցության 

• Կոշտ կենցաղային թափոնների տեսակավորման և վերամշակման 
• Գյուղատնտեսական մշակաբույսերի հիվանդությունների կանխարգելման 

համալիր ծրագրերի 
• ֆինանսական կառավարման համակարգում կլիմայական նշագրման 

գործելակերպի ներդրման օժանդակության 
•  Հողերի ուսումնասիրման և դեգրադացիայի չեզոքացման ծրագրերի 
•  Խմելու և ոռոգման ջրի մատակարարման ծառայությունների բարելավման 
•  Համայնքային կեղտաջրերի մաքրման և վերօգտագործման համակարգի ներդրման 
• Երաշտադիմացկուն  ծառատեսակների տնկարանի հիմնման 
• Անտառի համար հատկացված հողատարածքներում ծառատունկի և  դրանց 

հետագա խնամքի կազմակերպման։ 

4․ ՊԱՏԿԱՆ ՄԱՐՄԻՆՆԵՐԻՆ ՈՒՂՂՎԱԾ ԱՌԱՋԱՐԿՈՒԹՅՈՒՆՆԵՐԻ ՓԱԹԵԹ    
 
Կատարված կլիմայական և էներգետիկ քաղաքականությունների վերլուծության, Թալին 
համայնքում ՀՀ ԱԺ պատգամավորների, ՏԻՄ–ի, պատկան մարմինների 
ներկայացուցիչների և բնակիչների հետ անցկացված քննարկումների և  անցկացված 

հարցումների վերլուծությունների արդյունքում ընդհանրացվել են համայնքում  կլիմայի 
փոփոխության քաղաքականության ինտեգրման համար անհրաժեշտ կարիքները և դրանց 
բավարարմանն ուղղված առաջարկները համպատասխան պատկան մարմիններին,  որը 
բերված է  աղյուսակ 1-ում։  

                                                                                                                          Աղյուսակ 1 

թիվ Կարիքի նկարագիրը Կարիքի բավարարմանն 
ուղղված առաջարկը 

Իրականացնող 
մարմինը 

1․ ՏԻՄ  
կարողությունների 
զարգացում 

1․1 Կլիմայի փոփոխությանը 
վերաբերող օրինագծերում 
ՏԻՄ-ին համապատասխան 
դրույթների 
պատվիրակումների ժամանակ 
հաշվի առնել համայնքների 
կարողությունները և ներուժը։ 
1․2․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
կատարել փոփոխություններ, 
ամրագրել կլիմայի 
փոփոխության 
հարմարվողականության և 
մեղմման, 
էներգախնայողության և 
էներգաարդյունավետության 
պետական 
քաղաքականություններին 
նպատակաուղղված 
սուբվենցիոն ծրագրերի 
համայնքային 
համաֆինանսավորման չափի 
նվազեցման և նմանատիպ 
ծրագրերի 
առաջնահերթության 
դրույթներ։ 
1․3․Համայնքապետարանի 
աշխատակազմում 
նախատեսել էներգետիկ 
կառավարչի և կլիմայագետ-
մասնագետի հաստիք։ Այդ 
մասնագետների 
վարձատրության համար 
նախատեսել ֆինանսական 
միջոցներ։ 

1․1․ Ազգային ժողով 
 
 
 
 
 
 
1․2․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն 
 
 
 
 
 
 
 
 
 
 
 
 
 
 
 
 
1․3․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն, ՏԻՄ  

1․4․Էներգետիկ կառավարման 
և միջազգային ծրագրեր 
կազմելու և  կլիմայի 
փոփոխության 
քաղաքականության 
գործընթացներին 
մասնակցության նպատակով 
կազմակերպել  ՏԻՄ 
աշխատակազմի 
վերապատրաստում։ 
1․5․Կլիմակայուն 
գյուղատնտեսության 
խորհրդատվության, 
օրգանական և ավանդական 
հողամշակման մեթոդների 
շարունակականությունը 
խթանող գործքակազմի 
տրամադրում ՏԻՄ-ին։ 

1․4․ ՀՀ տարածքային 
կառավարման և 
ենթակառուցվածքների 
նախարարություն, ՀՀ 
շրջակա միջավայրի 
նախարարություն, 
միջազգային 
կազմակերպություններ 
 
 
1․5․ Էկոնոմիկայի 
նախարարություն 
 
 
 

2․ 
 
 
 
 
 
 
 
 
 
 
 
 
 
 
 
 
 
 
 
 
 

Ֆինանսական 
աջակցություն 

2․1 Աջակցել «Մասդար»-ի և 
համայնքի  միջև 
պայմանավորվածության 
համաձայն՝ համայնքի 
սուբվենցիոն ծրագրերի 
ավարտին համայնքային 
մասնաբաժնի հետվերադարձի 
գործում (Ծրագրերն ավարտվել 
են դեռևս 2023 թվականին, 
սակայն առ այսօր այն չի 
վերադարձվել)։ 

2․2․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
կատարել փոփոխություններ, 
ամրագրել կլիմայի 
փոփոխության 
հարմարվողականության և 
մեղմման, 
էներգախնայողության և 
էներգաարդյունավետության 
պետական 
քաղաքականություններին 
նպատակաուղղված 
սուբվենցիոն ծրագրերի 

 2․1 ԱԺ 
 
 
 
 
 
 
 
 
 
 
2․2․ Տարածքային 
կառավարման և 
ենթակառուցվածքների 
նախարարություն, 
մարզպետարան, ՀՀ 
կառավարություն 

համայնքային 
համաֆինանսավորման չափի 
նվազեցման և նմանատիպ 
ծրագրերի 
առաջնահերթության 
դրույթներ։ 
2․3․Համայնքի վարչական 
տարածքում գործունեություն 
իրականացնող էներգետիկ և 
ընդերքօգտագործող 
կազմակերպությունների հետ 
կլիմայական 
համագործակցության 
հուշագրերի կնքում։ 
2․4․Կլիմայական 
միջոցառումների 
իրականացման համար 
«Տեղական տուրքերի և 
վճարների մասին»17 ՀՀ օրենքի 
10-րդ հոդվածի 1-ին մասի 7-12 
կետերին համապատասխան 
հավաքագրված տեղական 
վճարների օգտագործում։  
2․5․Կլիմայական և կանաչ 
էներգետիկ ուղղվածությամբ 
զարգացման ծրագրերի 
համաֆինանսավորում։ 
 

 
 
 
 
 
2․3․ ՏԻՄ, էներգետիկ և 
ընդերքօգտագործող 
կազմակերպություններ 
 
 
 
 
 
 
 
2․4․ ՏԻՄ 
 
 
 
 
 
 
2․5․Միջազգային դոնոր 
կազմակերպություններ 
և «կանաչ» 
հիմնադրամներ 
 
2․6․ ՏԻՄ 

3․  Համայնքի 
ֆինանսական 
կառավարման 
համակարգում 
կլիմայական 
նշագրման 
գործելակերպի 
ներդրմանն 
օժանդակություն 

3․1․Կլիմայական նշագրման 
գործելակերպի ներդրման 
գործընթացում 
դասընթացների, իրազեկման 
միջոցառումների 
նախաձեռնում։ 

3․1․ՏԻՄ, ՀՀ 
Ֆինանսների 
նախարարություն, 
մարզպետարան 

4․ Համայնքում 
ոլորտային 
քաղաքականություն
ների տեղայնացման 
նպատակով 
իրազեկվածության 
բարձրացման 

4․1․Կլիմայի տեսակետից 
խոցելի համայնքներում 
պարբերաբար իրականացնել 
ոլորտային 
քաղաքականությունների 
տեղայնացման վերաբերյալ 

 4․1․ ՀՀ Ազգային ժողով, 
ՀՀ շրջակա միջավայրի, 
տարածքային 
կառավարման և 
ենթակառուցվածքների, 
էկոնոմիկայի, ներքին 

 

17 http://www.arlis.am/DocumentView.aspx?DocID=110568  

միջոցառումների 
պակաս 

իրազեկվածության 
բարձրացման միջոցառումներ։  
 

գործերի 
նախարարություններ 

5․ Կլիմայական 
ռիսկերի 
գնահատման և 
հարմարվողականու
թյան ու մեղմման 
գործողությունների 
ծրագրի մշակման  
փորձի և 
հմտությունների 
պակաս 

5․1․Կլիմայական ռիսկերի 
գնահատման և 
հարմարվողականության ու 
մեղմման գործողությունների 
ծրագրի մշակման 
օժանդակություն։ 
 
 

5․1․ՀՀ շրջակա 
միջավայրի, 
տարածքային 
կառավարման և 
ենթակառուցվածքների, 
ներքին գործերի 
նախարարություններ, 
դոնոր 
կազմակերպություններ  

6․ Կլիմայական 
աղետների՝ 
հեղեղումների, 
սելավների, 
քարաթափման, վաղ 
ազդարարման արդի 
համակարգերի 
բացակայություն 

6․1․Համայնքում ներդնել 
հիդրոօդերևութաբանական 
վտանգավոր երևույթների վաղ 
ազդարարման արդի 
համակարգ 

6․1․ՀՀ ներքին գործերի, 
շրջակա միջավայրի, 
էկոնոմիկայի 
նախարարություններ 

7․ Կլիմայական 
քաղաքականության 
մեջ 
երիտասարդության 
և կանանց 
ներգրավման ոչ 
բավարար 
մակարդակ  
 

7․1․ Համայնքապետարանի 
կողմից իրականացվող 
կլիմայական ծրագրերի 
կազմման, 
նախաձեռնությունների 
իրականացման 
գործընթացներում, 
միջազգային 
հանդիպումներում և 
ծրագրերում 
երիտասարդության և կանանց 
մասնակցության ապահովում։ 

7․1․ՏԻՄ, միջազգային 
կազմակերպություններ 

8․ Համայնքի 
կլիմայական 
հարմարվողականու
թյան և մեղմման 
ծրագրերի 
պլանավորման 
համար կլիմայական 
հավաստի 
տվյալների բազայի 
բացակայություն 
 

8․1․Հիմնվելով ՀՀ շրջակա 
միջավայրի նախարարության 
«Հիդրոօդերևութաբանության և 
մոնիթորինգի կենտրոն» 
ՊՈԱԿ-ի տվյալների և կլիմայի 
փոփոխության 
հարմարվողականության և 
մեղմման վերաբերյալ 
ոլորտային որոշումների 
պահանջների վրա՝ մշակել 
համայնքների կլիմայական 
տվյալների բազա։ 

8․1․ ՀՀ շրջակա 
միջավայրի, 
տարածքային 
կառավարման և 
ենթակառուցվածքների, 
էկոնոմիկայի 
նախարարություններ, 
ՏԻՄ, մարզպետարան 

9․ Հողերի 
ուսումնասիրման և 
դեգրադացիայի 
չեզոքացման 
ծրագրերի 
բացակայություն 
 

9․1․ Կատարել համայնքի 
հողերի ուսումնասիրություն և, 
ըստ արդյունքների, 
համայնքին առաջարկել 
հողերի դեգրադացիայի 
չեզոքացման ծրագրեր։ 

 9․1․ՀՀ էկոնոմիկայի 
նախարարություն, 
ՏԻՄ, Հայաստանի 
ազգային ագրարային 
համալսարան 

10․ Համայնքային 
անտառային հողերի 
անտառապատման  
աշխատանքների 
պլանավորման և 
իրականացման 
համար  
մասնագիտական 
գիտելիքների 
պակաս 
 

10․1 Օժանդակել համայնքային 
անտառային հողերի 
անտառապատմանը՝ 
կլիմայակայուն տնկիների 
ընտրության, դրանց աճի 
ապահովման վերաբերյալ 
խորհրդատվության 
տրամադրմամբ։ 

10․1 ՀՀ շրջակա 
միջավայրի 
նախարարության 
«Հայանտառ» ՊՈԱԿ, 
միջազգային 
կազմակերպություններ  

11․ Կաթիլային և 
ժամանակակից 
ոռոգման 
համակարգեր 
ներդնող 
ագրարային 
տնտեսությունների 
և անհատ 
ֆերմերների համար 
խրախուսման 
գործիքակազմի 
բացակայություն 

11․1․Մշակել խրախուսման 
մեխանիզմներ կաթիլային և 
ժամանակակից ոռոգման 
համակարգեր ներդնող 
ագրարային 
տնտեսությունների և անհատ 
ֆերմերների համար։ 

11․1․ ՀՀ էկոնոմիկայի 
նախարարություն 

12․ Արոտավայրերի 
ենթակառուցվածքնե
րի, վայրի 
հատապտուղների, 
խոտաբույսերի և 
մշակովի 
պտուղների 
չորանոցների 
կառուցման 
ոլորտում 
օժանդակության ան 
բավարար 
մակարդակ  

12․1․ Նախատեսել 
սուբվենցիոն ծարագրեր 
բարձրադիր գոտու 
արոտավայրերում 
կացարանների և կենդանիների 
համար ջրխմոցների 
տեղադրման և սպասարկման 
համար՝ ներգրավելով 
միջազգային 
կազմակերպությունների։ 
12․2   Գտնել մեխանիզմներ  
վայրի հատապտուղների, 
խոտաբույսերի և մշակովի 
պտուղների չորանոցների 
կառուցման օժանդակության և 
խրախուսման ոլորտում 

12․1․ ՏԻՄ,  
միջազգային 
կազմակերպություններ  
 
 
 
 
 
 
 
12․2 ․ ՀՀ  էկոնոմիկայի 
նախարարություն 

14․ Ժամանակակից 
կարկտապաշտպան 
համակարգերի 
ներդրում 
 

14․1․Օժանդակել համայնքին 
ժամանակակից 
կարկտապաշտպան 
համակարգերի տեղադրման 
գործում 

14․1․ՀՀ էկոնոմիկայի 
նախարարություն 

15․ Գյուղատնտեսական 
մատչելի 
ապահովագրություն 
 

15․1․Գյուղատնտեսական 
ապահովագրությունը 
հասանելի դարձնել 
բնակչության սոցիալական 
բոլոր խմբերի համար։ 
Ապահովագրական 
գումարները սահմանելիս 
հաշվի առնել բնակչության 
կենսամակարդակը և 
վճարունակությունը։  

15․1․ ՀՀ 
կառավարություն 

16․ Գեոմեմբրանային և 
փոքր ջրամբարների 
կառուցում 
 

16․1․Աջակցել համայնքում 
գեոմեմբրանային և փոքր 
ջրամբարների կառուցմանը։ 

16․1․ՀՀ տարածքային 
կառավարման և 
ենթակառուցվածքների 
նախարարություն, ՏԻՄ 

17․ Համայնքային 
նշանակության 
սեփական արևային  
կայանների 
կառուցման, 
ջրատաքացուցիչներ
ի ցանցի ընդլայնում 
 

17․1․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
ամրագրել նմանատիպ 
ծրագրերի համար անհրաժեշտ 
համայնքային մասնաբաժնի 
կրճատման դրույթ։ 

17․1․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն, 
մարզպետարան,  
 
 
 
  

18․ Էլեկտրատրանսպոր
տի լիցքավորման 
կայանների 
տեղադրում 
 

18․1 Օժանդակել 
էլեկտրատրանսպորտի 
լիցքավորման կայանների 
տեղադրմանը։ 
 

18․1․ ՏԻՄ 

19․ Ջրախնայող 
տեխնոլոգիաների 
ներդրում, խմելու և 
ոռոգման ջրի 
մատակարարման 
ծառայությունների 
բարելավում 
 

19․1․ Օրենսդրորեն ամրագրել 
ոռոգման կաթիլային, 
անձրևային ջրախնայող 
տեխնոլոգիաներ ներդրած 
ագրարային 
տնտեսությունների, 
անասնապահական 
կոոպերատիվների ստեղծման 
խրախուսման մեխանիզմներ։  
 

19․1․ ՀՀ Ազգային ժողով 
 
 
 
 
 
 
 
 
 
19․2․ ՏԻՄ, 

19․2․Կազմել հակահեղեղային 
ենթակառուցվածքների 
պահպանության և նորերի 
կառուցման, ոռոգման և խմելու 
ջրի ցանցի անցկացման, 
կոյուղատարի կառուցման 
սուբվենցիոն ծրագրերի 
հայտեր և սահմանված կարգով 
ներկայացնել հաստատման և 
ապահովել դրանց 
իրականացումը։  

մարզպետարան, ՀՀ 
տարածքային 
կառավարման և 
ենթակառուցվածքների 
նախարարություն, ՀՀ 
կառավարություն 

20․ Համայնքային 
աղբավայրերի և 
ինքնակամ 
ձևավորված 
աղբակույտերի 
չեզոքացման և նոր 
սանիտարական 
աղբավայրի հիմնում 
 

Կազմել աղբավայրերի 
չեզոքացման/ռեկուլտիվացման 
և նոր սանիտարական 
աղբավայրի հիմնման 
սուբվենցիոն հայտ և 
սահմանված կարգով 
ներկայացնել ՀՀ 
կառավարություն 

ՏԻՄ, մարզպետարան, 
ՀՀ տարածքային 
կառավարման և 
ենթակառուցվածքների 
նախարարություն, ՀՀ 
կառավարություն 

21․ Կոշտ կենցաղային 
թափոնների 
կառավարման 
մշակույթի ներդնում 

21․1․Համայնքում ներդնել 
աղբի տեսակավորման 
համակարգ։ Համայնքի 
կոմունալ ծախսերում 
նախատեսել աղբի 
տեսակավորման աղբարկղերի 
ձեռքբերման բաղադրիչ։  
21․2․ Համայնքի տարածքում 
բացառել ինքնակամ 
աղբակույտերի ձևավորումը։ 
 21․3․ Մասնակցել և 
օժանդակել համայնքում 
արտադրողի ընդլայնված 
պատասխանատվության 
համակարգի18 ներդրման 
գործընթացին, ստեղծել 
նախադրյալներ ԱԸՊ օրենքով 
սահմանվող՝ ՏԻՄ-երի 
իրավասությունների և 
պատասխանատվության 
գործառույթների իրացման 
համար։  

21․1․ ՏԻՄ 
 
 
 
 
 
 
21․2․ՏԻՄ  
 
 
21․3․ ՏԻՄ 

